

سندھ کی صورت حال اور اصلاح کا لائحہ عمل (سینٹ کی خصوصی کمیٹی کی رپورٹ)
سندھ پاکستان کا دل ہے اور سندھ سے ہی دنیا کے راستے کھلتے ہیں۔ سندھ پاکستان کے دیگر صوبوں سے وابستہ ہے۔ اس کے شمال میں پنجاب اور مغرب میں بلوچستان ہے۔ اس کی بھارت کے ساتھ مشرق اور جنوب مشرق میں مشترکہ سرحد ہے۔ جنوب اور جنوب مغرب میں ایک سو پچاس میل پر پھیلا ہوا بحیرہ عرب ہے۔ پاکستان کے کل رقبہ ۳۰۷۳۷۲ مربع میل (۹۷۶۰۹۵ مربع کلومیٹر) میں سے اس (سندھ) کا رقبہ ۵۴۴۰۷ مربع میل (۱۴۰۴۰۷ مربع کلومیٹر) پر مشتمل ہے۔ اس کی آبادی ۱۹۸۹ء میں (۲۵۰۰۵۷ ملین سے زائد) پاکستان کی کل آبادی (۱۰۶۰۷ ملین) کا ۲۳ فیصد ہے۔ ۱۹۴۷ء میں اس کی آبادی اس وقت کے مغربی پاکستان کا ۷ فیصد تھی۔ مرگی و ۱۷ پیدائش کے اعتبار سے اس کی شرح میں تیزی سے اضافہ ہوا۔ پاکستان میں آبادی کی شرح میں اضافہ کے تقابل میں سندھ میں آبادی کی شرح میں اضافہ مندرجہ ذیل ہے۔

* سینٹ کے چیئر مین نے ایوان کی ایماء پر سندھ کے سماجی و سیاسی حالات کے مطالعے، صوبے میں موجود بے چینی اور امن وامان کی بگڑتی ہوئی عمومی صورت حال کے تجزیئے، اس کے پس پردہ وجوہات کی نشاندہی کرنے اور صورت حال کی بہتری کے لیے سفارشات مرتب کرنے کی غرض سے ایک خصوصی کمیٹی تشکیل دی جس کی رپورٹ پانچ اراکین پر مشتمل ایک ذیلی کمیٹی نے تیار کی۔ کمیٹی کے اراکین میں (1) پروفیسر خورشید احمد ( کنوینس (۲) اخوند زاده بهره در سعید (۳) محمد طارق چوہدری (۴) نوابزادہ جہانگیر شاہ جوگیزئی اور (۵) عبد الجید قاضی شامل تھے۔ تاہم کمیٹی کے ۲۲ اپریل اور ۶ جون، ۱۹۸۹ء کے اجلاسوں میں سفارشات کو بہتر بنانے کے لیے پروفیسر خورشید احمد سے درخواست کی گئی کہ وہ رپورٹ کا نیا سودہ تیار کریں۔ چنانچہ حتمی رپورٹ پر دو اراکین اعجاز علی خان جتوئی اور عبد المجید قاضی کے اختلافی نوٹوں کے ساتھ ذیل کے اراکین کے دستخط تھے۔ (1) احمد میاں سومرو (چیرمین) (۲) پروفیسر خورشید احمد (۳) محمد علی خان (۴) نوابزاده جهانگیر شاه جو گیر ئی (۵) محمد طارق چوہدری (۷) اخوند زاده بهره ور سعید (۷) امیر عبدالله خان رو کرسی (غیر حاضری (۸) سید فصیح اقبال (۹) حسین بخش بنگلزئی (۱۰) وزیر برائے داخلہ (رکن بلحاظ عده) دسمبر، ۱۹۸۹ء
پاکستانی سیاست اور آئین
LL




1961ء
١٩٨١ء
۳٫۵
۳,۱
پاکستان کے ایک بہت بڑے شہر ہونے کی حیثیت سے کراچی کی آبادی سرکاری طور پر صوبے کی آبادی کا ایک تہائی ہے۔ غیر سرکاری طور پر یہ دعویٰ کیا جاتا ہے کہ کراچی کی آبادی اس سے زیادہ ہے۔ " ۔ کراچی اور اس کی جڑواں بندرگاہ بن قاسم ملک کی بڑی بندرگاہیں ہیں۔
کراچی کو ملک کا معاشی اور مالی دار الخلافہ بھی کہا جاتا ہے۔ سندھ سے ہی پاکستان کی معاشی زندگی کے خطوط استوار ہوتے ہیں۔ نہ صرف اس لئے کہ اس میں مالی مراکز اور کراچی کی بندرگاہ ہے بلکہ اس مقام کی بدولت بھی جو اس کو زراعت، صنعت اور توانائی کے وسائل میں حاصل ہے۔ زراعت کی بڑی فصلوں گندم، چاول، کپاس اور گنا کی بالترتیب ۱۸ فیصد، ۵۲ فیصد ۱۷ فیصد اور ۲۴ فیصد پیداوار سندھ میں ہوتی ہے۔ (۸۷-۱۹۸۶ء احد ادو شمار) پاکستان کی صنعتی اعداد شماری کے مطابق ۴۰۴۷ صنعتی یونٹوں میں ۱۹۶۷ صنعتی یونٹ سندھ میں واقع ہیں جو ۴۷۵۹۵۷ پاکستانی افراد میں سے ۲۱۱۰۸۷ افراد کو روزانہ روزگار فراہم کرتے ہیں۔ اصل رقم میں پورے پاکستان میں ۴۵۰۲۱ ملین روپے کے مقابلے میں ان یونٹوں کی طرف سے سندھ کا حصہ ۲۲۵۹۶ ملین روپے ہے جو تقریباً ۵۰ فیصد بنتا ہے۔ سندھ کی اپنی ایک قدیم ثقافت ہے۔ نظریاتی طور پر اسلام سندھ کے راستے بر صغیر پہنچا اس لئے اس کو باب الاسلام کیا جاتا ہے۔ سندھ میں امن و امان نے سندھ کے باشندوں کو اپنی ثقافت، زبان، ادب اور مذہب کو فروغ دینے کے وسیع مواقع فراہم کئے۔ سندھی زبان انتہائی ترقی یافتہ زبان ہے، برصغیر میں سب سے پہلے قرآن کریم کا ترجمہ سندھی زبان میں کیا گیا تھا۔ جس شخص کو سندھی زبان پر عبور حاصل ہو وہ دنیا میں کسی بھی صوتی آواز کی نقل کر سکتا ہے۔ سندھ حصول علم اور تحقیق کی روایات سے مالامال ہے۔ ٹھٹھہ مسلم دور میں علم و دانش کا گہوارہ ہونے کے ناطے سے دنیا کی کسی بھی یونیورسٹی کا مقابلہ کر سکتا تھا۔ سندھ نے نامور علماء شخصیتیں پیدا کیں جن میں سے بعض نے مکہ اور مدینہ میں بھی درس قران و حدیث کا شرف حاصل کیا۔ برطانوی حکمرانوں نے بھی اس زبان کو مستند قرار دیا تھا۔ سندھی عدالتی زبان کے طور پر جاری رہی اور سرکاری ریکارڈ سندھی اور انگریزی دونوں زبانوں میں رکھا جاتا تھا۔
صنعتی اور او شماری برائے سال ۸۴ - ۱۹۸۳ء ذریعہ
صوبوں کی طرف سے اقتصادی نشاندہیاں، بیورو آف شماریات، منصو به بندی و ترقیات، حکومت سندھ -
۷۸

سندھ کے مسلمانوں پر ہندوؤں کی بالادستی (ایک برطانوی حکمت عملی)
یہ صوبہ ان آخری علاقوں میں سے ایک تھا جن کو برطانیہ نے بہت زیادہ مزاحمت کے بعد فتح کیا تھا۔ برطانیہ نے سندھ کے مسلمانوں (اس وقت کی آبادی کے 20 فیصد اور برطانوی حملے کیلئے حقیقی معنوں میں مزاحمتی قوت) کو سزا دینے کے لئے سندھ کو بمبئی کی پریذیڈنسی سے منسلک کر دیا اور مسلمانوں پر ہندووں کی بالادستی کو یقینی بنا دیا۔ اراضی کی نئی حکمت عملی، تعلیمی حکمت عملی اور برطانوی سول کورٹس کے قیام کے نتیجے میں معاشی اور سیاسی حالات بری طرح مسلمانوں کے خلاف اور ہندووں کے حق میں تبدیل ہونا شروع ہو گئے۔
ماؤنٹ فورڈ کے مطابق زمیندار کی حالت برطانوی دور میں بہتر نہیں ہوتی۔ اس لئے امید نہیں کی جا سکتی تھی کہ وہ جاگیرداری قوت اور سیاسی فرمانروائی کو برقرار رکھے۔ لیکن یہ لوگوں کے فطری قائدین کو دیوالیہ کرنے اور ان کو اپنی جدی املاک چھوڑنے پر مجبور کرنے کی حکمت عملی کا
ایک حصہ تھا۔ علاوہ ازیں یہ باقاعدہ برطانوی انتظامیہ کے نفاذ کا فوری اثر تھا۔" برطانوی سول عدالتوں کے قیام نے مسلمان کاشتکاروں کو بھاری نقصان پہنچایا جن کی
زمینیں ہندوؤں ساہوکاروں کے ہاتھوں میں آنے لگیں۔ امین تبصرہ کرتا ہے۔ سول عدالتوں کی طرف سے قرضوں کی وصولی کی سہولت، ڈگری کی تعمیل میں زمین کی جبری فروخت اور طاقت ور قوت کو کمزور قوت کو دھوکہ اور فریب دینے کا تحفظ فراہم کرنے کے قابل تعریف قانون دیوانی کے تحفظ نے ساہوکاروں کو ترغیب دی کہ وہ زمینداروں کو فصلوں کی قدر فاضل کے مقابلے میں کہیں زیادہ پیشگی رقم دیں "۔ "
ا۔ ماؤنڈ فورڈ مقروض اور قرض خواہ کے مابین تعلقات بحوالہ ایکن ای ایچ گریٹر آف پر اولس آف سندھ، کراچی ۱۹۰۷ء
صفحه ۳۳۶۔
۲- انگلین مذکورہ بالا صفحه ۳۳۷

انجام کار مسلمانوں کی زمین بڑی تیزی سے دولت مند ہندوؤں کے قبضے میں جانے لگیں۔ حمیدہ کھوڑو نے سر ایوان چیز کی ۱۸۹۶ء میں صورت حال پر رپورٹ کا حوالہ دیا ہے جو کہ تقریباً برطانوی دور کے پچاس سال کے بعد کی ہے۔ اب صوبے میں ۲۲ فیصد قابل کاشت زمین ہندوؤں کی خریدی ہوئی ہے یار بہن کے ذریعے
-۲
حکومت کی طرف سے لی گئی ہندووں کی ہر ایک ایکڑ زمین کے بدلے تقریباً تین ایکڑ مسلمانوں ن کے جاگیری تنی ہی ایک ایکٹ ایک سے خریدے گئے۔ آئندہ سات سالوں میں اراضی بذریعہ فروخت یا ر ہن ہندوؤں کے قبضے میں آگئی جو کل زیر قبضہ اراضی کے ۲۲ فیصد سے زائد بنتی ہے۔ ""
تعلیم کے شعبے میں اسی طرح کا ایک اور المیہ منہ بولتا ثبوت ہے۔ جیسے ہی مسلمانوں کے قدیم روایتی نظام تعلیم کو نظر انداز کیا گیا اور ایک نئے غیر مذہبی نظام تعلیم کو فروغ ملا ہندو مسلمانوں سے دوڑ میں سبقت لے گئے اور تمام ملازمتوں میں ان کا غلبہ ہو گیا۔ تعلیم یافتہ ہندو 9 فیصد (۱۵٫۸ فیصد پر مردوں کے ساتھ) اور جب کہ مسلمان ۰٫۷۴ فیصد (۱٫۲۶ فیصد مردوں کے ساتھ) حمیدہ کھوڑو لکھتی ہیں۔ ا تعلیم اور زراعت میں مسلمان اپنا اثرورسوخ کھو رہے تھے ... بعض جید علماء اور اعلیٰ درجے کے سامان پا یں اگلی نصف کے مسلمان ماہرین اگلی نصف صدی تک کامیاب نہ ہو سکے اور ہندوؤں سے سرکاری آسامیاں پر ہو گئیں ۔۔ " آج سندھ کی آبادی میں غیر مسلم آبادی ۴ فیصد سے کم ہے لیکن پر نسپل چاند کا میڈیکل کالج نے جو اعدادو شمار مینا کئے ہیں ان کے مطابق صرف چاند کا میڈیکل میں گزشتہ عشرے میں غیر مسلم طلباء کا تناسب ۱۴٫۱۹ فیصد (۸۲-۱۹۸۱ء) سے ۲۳٫۴۷ فیصد (۸۹-۱۹۸۸ء) کے درمیان رہا۔ اس وقت کل ۲۵ ملین کی آبادی میں سندھ کی غیر مسلم آبادی کی کل تعداد ایک ملین ہے۔ ہوم سیکرٹری سندھ کی طرف سے مہیا کی گئی تفصیل مندرجہ ذیل ہے۔
حمیدہ کھوڑو، مینگ آف ماڈرن سندھ، برطانوی پالیسی اور سماجی تبدیلی انیسویں صدی میں۔ انڈس پہلی کمیشن ، کراچی ۲۔ حمیدہ کھوڑو مذکورہ بالا صفحہ ۳۰۸

ہندو اور شیڈول کاسٹس میائی
پارسی
بدھ مت

۸۱۵ ،۴۵۲

۸،۹۲۳
۲۷۳۶
۲۵،۹۸۷
۲۰،۵۲۱
۱۹۴۱ء میں شہری سندھ میں ہندوؤں کی آبادی ۶۴ فیصد تھی جبکہ مسلمان صرف ۳۳ فیصد تھے۔ ۱۹۴۷ء میں ہندووں نے کل رقبے کا ۴۲ فیصد حاصل کر لیا اور رہن کے ذریعے ۲۲ فیصد پر قبضہ کر لیا۔ برخلاف اس امر کے کہ جب برطانیہ نے ۱۸۴۳ء میں سندھ کا نظم و نسق سنبھالا تو اس
وقت سو فیصد زمین مسلمانوں کی تھی۔
آزادی کا حصول
یہ وہ پس منظر تھا جس میں مسلمانوں کو ظلم کا نشانہ بنایا گیا اور اس کے نتیجے میں بمبئی سے سندھ کی علیحدگی کی تحریک چلائی گئی سندھ کے مسلمانوں نے اس میں بڑھ چڑھ کر حصہ لیا اور بالاخر ۱۹۳۶ء میں یہ تحریک ہندوؤں اور انڈین نیشنل کانگرس کی مخالفت کے باوجود کامیاب ہوئی۔ سندھ کے مسلمانوں نے نہ صرف اپنے اسلامی تشخص کا ادراک حاصل کیا بلکہ ان کو ہندوؤں اور برطانیہ کے ہاتھوں اپنے استحصال کا شعور بھی حاصل ہوا۔ لہذا یہ مسلمانوں کی تحریک پاکستان کا ہر اول دستہ بن گئے۔ سندھ مسلم لیگ کو آل انڈیا مسلم لیگ کی مارچ ۱۹۴۰ء کی تاریخی قرار داد سے بھی پہلے پاکستان کے حق میں قرار داد منظور کرنے کا ایک امتیازی اعزاز حاصل ہے۔ سندھ اسمبلی وہ
پہلی اسمبلی تھی جس نے سب سے پہلے قرار داد پاکستان منظور کی۔ سندھ حکومت کو آزادی کے بعد قائد اعظم اور وفاقی حکومت پاکستان کو کراچی میں اپنے دفا تر
قائم کرنے کے لیے مدعو کرنے کا بے مثال شرف حاصل ہے۔۔ اب سوال یہ پیدا ہوتا ہے کہ جیتی ہوئی بازی کیوں باری گئی۔ اور وہ کون سے اسباب تھے جن کے تحت یہ سب کچھ ناقابل برداشت حد تک بدل گیا ہے۔

بحران کے اہم اسباب
یہ بحران کثیر الت معاملہ ہے جس نے سندھ کو گھیر رکھا ہے۔ جس نے بھائی کو بھائی سے جدا کر دیا ہے۔ شکوک و شہبات، عداوت اور محاذ آرائی پیدا کر دی ہے، ایک ایسی سر زمین پر امن وامان کا انوکھا مسئلہ پیدا کر دیا ہے جو محبت و بھائی چارہ، مہمانداری اور رواداری کے لیے مشہور تھی ۔ اس کے اسباب بہت زیادہ ہیں اور ان کی جڑیں بہت گہری ہیں۔ ان میں سے بعض اہم اسباب کی نشاندہی کرنے کی کوشش کی جارہی ہے۔
نظریاتی عوامل
پاکستان اسلام کی بنیادوں پر برصغیر پاک و ہند کے مسلمانوں کے وطن کے طور پر قائم ہوا تھا۔ تحریک پاکستان کی مہم شروع ہوئی اور برطانوی ہندوستان کے کونے کونے میں بڑی بہادری سے سرایت کر گئی۔ برصغیر کے گوشے گوشے میں بسنے والے لوگوں نے عظیم قربانیاں دیں، بعض کے مقدر میں پاکستان کا حصہ بنا لکھا گیا اور بعض کے مقدر میں اس ارض پاک کا حصہ بننا نہیں تھا۔ یہ محض و ہی ووٹ نہیں تھے جو لاہور، کراچی، ڈھاکہ، سلسٹ پشاور اور کوئٹہ میں ڈالے گئے اور جس سے پاکستان وجود میں آیا بلکہ اس میں وہ ووٹ بھی تھے جو د ہلی بمبئی کلکتہ پٹنہ لکھنو مدراس جبلپور وغیرہ میں ڈالے گئے جنہوں نے بالاخر توازن کو پاکستان کے حق میں بدل دیا۔ بہار، کلکتہ اور دہلی کے فسادات کے پس منظر نے قیام پاکستان کو ناگزیر بنا دیا۔ ۱۴ اگست ۱۹۴۷ء کو پاکستان ایک قومی ریاست کے طور پر معرض وجود میں آیا لیکن وہ نظریہ جس پر ریاست کی بنیاد ہے وہ قومی نظریوں سے مختلف ہے۔ یہ برصغیر میں ملت اسلامیہ کا نظریہ ہے جس کا نصب العین قیام پاکستان میں مضمر ہے۔ یہ نظریہ علاقائی قوم پرستی اور لادینیت کے مغربی نظریوں کیلئے ایک چیلنج تھا۔ اسلام قوت کا اصل سرچشمہ تھا جس نے مختلف زبان بولنے والے ایسے لوگوں کو آپس میں مربوط کر رکھا تھا جو مختلف لسانی طبقوں سے تعلق رکھتے تھے اور مختلف مقامات کے رہنے والے تھے۔

اسلام نے ان کو ایک ایسے معاشرہ اور آئین کی بصیرت سے مالا مال کر دیا تھاجو بھائی چارے، عدل و انصاف، دیانت داری، انسانی حقوق کے احترام، معاشی فلاح و بہبود اور قرآن و سنت کے مطابق جمہوریت پر مبنی تھی۔ اسلام محض ایک لفظ یا نعرہ نہیں ہے بلکہ یہ زندگی کا نظریہ ہے اور مستقبل کا تصور اور نئے سماجی نظام پیش کرتا ۔ پاکستان کا المیہ یہ ہے کہ جس نظریے پر اس ملک کی بنیاد تھی اور جو اس کے تمام حصوں کو آپس میں مربوط و ہم آہنگ رکھ سکتا تھا، اسے نظرانداز کیا گیا۔ ۱۲ مارچ ۱۹۴۹ء کو دستور ساز اسمبلی کی منظور کردہ قرار داد مقاصد میں ریاست اور معاشرہ کی جو سمت متعین کی گئی تھی اس سے انحراف کیا گیا اور جن لوگوں کا تحریک پاکستان میں کوئی کردار نہیں تھا ملک کی باگ دوڑان کے ہاتھوں میں آ گئی۔ جمہوری اصولوں کو نظر انداز کیا گیا۔ جن حکمت عملیوں کی بنیاد الد ینیت اور معمولی معمولی ذاتی اور علاقائی تعصبات کے حامل مفادات پر تھی ان پر اندھا دھند عمل کیا گیا۔ تحریک پاکستان کی حقیقی روح کا گلا گھونٹ دیا گیا۔ پہلے دستور کو تشکیل دینے میں 9 سال کا عرصہ لگا اور دو سال کے اندر اس کو ٹکڑے ٹکڑے کر دیا گیا۔ ۱۹۶۲ء میں صدر ایوب نے ایک نیا دستور دیا جس میں قرار داد مقاصد کو حذف کر دیا گیا اور ملک کا نام اسلامی جمہوریہ پاکستان کی بجائے جمہوریہ پاکستان رکھا گیا۔ تعلیم کا جو نئی نسلوں کی تعمیر میں اہم کردار ادا کرتی ہے جھکاؤ لادینی اقدار اور اصولوں کی طرف بڑھایا گیا اور اس کے ذریعہ وہ مقاصد بدستور حاصل کیے گئے جو سامراجی آقاؤں نے اپنے دور حکومت کو طوالت دینے کے لئے متعین کیے تھے۔ اطلاعات اور ذرائع ابلاغ کی پالیسی کا بھی یہی حال تھا۔ معاشی ترقی کے لئے کوئی حکمت عملی وضع نہ کی گئی جس سے تمام علاقوں کی متوازن ترقی اور معاشرے کے تمام طبقوں اور ملک کے تمام حصوں میں رہنے والے لوگوں کے مابین ترقی کے ثمرات کی مساوی تقسیم کو یقینی بنایا جا سکتا تھا بلکہ مغربی سرمایہ داری نظام پر اندھا دھند عمل کیا گیا۔ قطع نظر اس امر کے کہ اس میں اسلامی اصولوں کے ساتھ کتنا تضاد ہے اور جن ممالک میں اس پر عمل کیا گیا وہاں اس نے
کیا تباہیاں پھیلاتی ہیں اور خود ان ممالک میں اب کون سی تبدیلیاں لائی جارہی تھیں۔ نظریہ پاکستان کا دوسرا مطالبہ ایک ایسے جمہوری نظام کا قیام تھا جس کے تحت ریاست کے تمام افراد کے بنیادی حقوق کو یقینی بنایا جا سکتا ہو اور ضروری تھا کہ وسائل کی تقسیم اس طرح کی جاتی کہ ملک میں ایک صحت مند وفاق پروان چڑھتا۔ اس راہ پر گامزن ہونے کے بجائے حکمران طبقہ نے اختیارات کو اپنے ہاتھوں میں مرکوز کرنے کی حکمت عملی اختیار کی اور سیاسی جماعتوں کی ترقی اور استحکام، سیاسی عمل اور سیاسی روایات کو نظر انداز کر دیا۔ ایک قوت کے طور پر افسر شاہی کا

ظهور، سیاسی کارکنوں کو نظر انداز کرنا، وسیع قومی مفادات یا کمزور اور چھوٹوں کی شکایات کو پس پشت ڈال کر علاقائی اور صوبائی مفادات کا حصول روز مرہ کا معمول بن گیا۔ سب سے پہلے (۱۹۵۳ء میں) بالواسطہ اور پھر (۱۹۵۸ء میں) براہ راست مسلح افواج کی سیاست میں مداخلت نے نظریہ پاکستان کی بے قدری کے عمل کو مکمل کر دیا۔ اس سے ان قوتوں کو بھی موقع ملا جنہوں نے کبھی بھی نظریہ پاکستان کو قبول نہیں کیا تھا اور اس کی حدود میں رہتے ہوئے یا اس سے باہر برسر پیکار تھیں، انہوں نے ایسے نظریات اور تحریکیں چلائیں جو اس ملک کے عدم استحکام پر منتج ہوتی تھیں لیکن خدا نے اسے تباہی سے بچا لیا۔ یہ تھی نظریہ پاکستان کے بارے میں صورت حال، تاہم حقائق کتنے ہی تلخ کیوں نہ ہوں ان کو خندہ پیشانی سے قبول کرنا چاہیے۔ تب ہی ان کا تدارک کیا جاسکتا ہے اگر تشخیص میں نقص ہو تو علاج کار گر ثابت نہیں ہو سکتا۔
سیاسی عوامل
سندھ میں سیاسی بحران کے طویل المیعاد نمایاں اسباب میں سے ایک ملک سے جمہوری نظام کا فقدان بھی ہے۔ سندھیوں کی اکثریت کو سیاسی عمل میں شرکت سے محروم رہنے کا احساس ہے۔ خاص طور پر اس وقت سے جب ۱۹۵۳ء میں فوجی افسر شاہی کو عروج حاصل ہوا۔ چونکہ اس ملک میں زیادہ عرصہ افسر شاہی حکمران رہی ہے اس لئے سندھ کے لوگوں (اور بعض دیگر صوبوں کے لوگوں کو بھی) کو ان دو اداروں میں نمائندگی نہیں ملی تھی لہذا وہ سوچتے تھے کہ ان کو مشتر کہ اقتدار سے محروم رکھا جارہا ہے۔ یہ نظریہ کہ ان پر اجنبی ادارے " جن پر دیگر گروپوں کا غلبہ ہے، حکمرانی کر رہے ہیں، پہلے مارشل لاء دور (۷۹-۱۹۵۸ء) میں مقبول ہوا اور دوسرے مارشل لاء (۷۱ - ۱۹۶۹ء) اور تیسرے مارشل لاء (۸۵-۱۹۷۷ء) کے دوران سرایت کر گیا۔ کراچی کی سندھ سے علیحدگی نے بھی سندھیوں کے احساسات مجروح کیے۔ سیاسی اختیارات کے ارتکاز اور انتظامی مرکزیت نے صوبے کے لوگوں کے لئے ان گنت مشکلات پیدا کیں۔ سندھ اور دیگر صوبوں کے لوگوں میں یہ پر درد احساس بڑھنے گا کہ ان کو ملک کی حکومت میں شراکت سے محروم رکھا جا رہا ہے۔ لیکن اس کے باوجود جائز شکایات پر بھی کان نہ دھرے گئے۔ ان تمام عوامل نے صورتِ حال کو مزید خراب کیا۔ تمام مارشل لاء ادوار میں سندھ کی سیاست کے نتائج اور پالیسیوں کی اصطلاحات دونوں میں بعض اقدار مشترک ہیں۔ ان ادوار میں کنٹرولڈ ڈیمو کریسی" سے ملتی جلتی قسم کی پالیسی پر عمل کیا

گیا جو نظریاتی طور پر غیر جماعتی سیاست کے حق میں تھی۔ ان ادوار میں پہلے دور میں بظاہر اور آخری دور میں خفیہ طور پر ون یونٹ کی پالیسی پر عمل کیا گیا۔ مارشل 10 کا بالاخر مطلب اختیارات اور طاقت کا ارتکاز ہوتا ہے۔ ان ادوار میں اپنے مخالفین کو خاموش کرنے کے لئے طاقت کا استعمال کیا گیا۔ ان ادوار میں فوج اور بیورو کریسی میں بھرتی کی حکمت عملی جاری رکھی گئی جو ملک کے تمام علاقوں بالخصوص سندھی بولنے والے لوگوں کی مکمل اور مناسب شراکت کو یقینی بنانے میں ناکام رہی۔ اس تفاوت کے ضمن میں مندرجہ ذیل صورت حال کی نشاندہی ہوتی ہے۔ خالد بی سید ۱۹۶۰ء کی دھائیوں میں صورت حال کا تجزیہ کرتے ہوئے تحریر کرتا ہے کہ فوج ۶۰ فیصد پنجابیوں اور ۳۵ فیصد پٹھانوں پر مشتمل تھی جبکہ تمام دیگر پانچ فیصد تھے۔ اوپر کے ۴۸ جرنیلوں میں سے ےا کا تعلق
پنجاب، ۱۹ کا صوبہ سرحد ، اا کا مہاجروں اور صرف ا کا تعلق بنگالیوں سے تھا' اس صورت حال نے شدید احساس محرومی پیدا کیا جس سے انتہا پسند عناصر نے لسانی قومیت پرستی یعنی سندھی، پنجابی، پختون اور مہاجر وغیرہ کی شکل میں ناجائز فائدہ اٹھایا۔ لیکن عدم توازن، بالخصوص طویل مارشل لاء اور فیصلے کرنے کے لئے نمائندہ ادارہ کی عدم
دستیابی کو بھی نظر انداز نہیں کیا جا سکتا۔
ان بعض جبری بندشوں سے بھی انکار نہیں کیا جا سکتا جو ملک میں سیاسی ماحول اور ایک
بڑی تعداد میں لوگوں کی سوچ پر اثر انداز ہوئی ہے۔ مارشل لاء ادوار کی حکمت عملی کے نتائج میں بڑا معمولی فرق تھا۔ زنجیروں میں جکڑی ہوی جمهوریت حقیقی جمہوریت کا نعم البدل نہیں ہو سکتی۔ اخبارات میں حقیقی شراکت کی عدم موجودگی میں سندھیوں میں دوسرے گروپوں کے غلبے کے نظریہ نے فروغ پایا بالکل اس طرح جیسے ساٹھ کی دھائیوں میں مشرقی پاکستان میں یہ نظریہ پروان چڑھا تھا۔ حالات کی ستم ظریفی یہ ہے کہ مارشل لاء ادوار میں بڑی سیاسی جماعتوں کو کنٹرول کرنے کی خواہش نے حکمرانوں کو غیر جماعتی سیاست کے روپ میں نسلی سیاست کو برداشت اور حتیٰ کہ اس کی حوصلہ افزائی کرنے پر مجبور کیا۔ یہ حیرت کی بات نہیں ہے کہ علاقائی قوم پرستی کا سب سے زیادہ ادب ۱۹۵۸ء کے مارشل لاء میں تخلیق کیا گیا اور ۱۹۷۷ء کے مارشل لاء میں ان نظریات پر مبنی علاقائی تنظیموں کی عسکری قوت کا مظاہرہ ہوا۔ سندھی قوم پرستی اور اس کے مد مقابل مہاجر اور دیگر قومیتوں نے عوام الناس میں سرایت کرنا شروع کیا جس کا نتیجہ ۱۹۸۳ء سے تشدد کی انتہا پسند تحریکوں کی صورت میں نکلا جس
۱- خالد بی سید ، پاکستان مسلح افواج اور معاشرہ میں فوج کا کردار، ارادت چیکوس وین ڈورین ، ٹینگ، پیرس، ما نشون ۱۹۶۸ء پاکستانی سیاست اور آئین
۸۵



ΔΥ
نے صوبے کے ایک بڑے حصے کو اپنی لپیٹ میں لے لیا۔ ہمارا مطمح نظر ان سیاسی قوتوں کے کردار کو نظر انداز کرنا نہیں ہے، جنہوں نے سیاست میں تشدد کی راہیں اختیار کیں۔ لوگوں سے ڈاک خانوں، ریلویز، بنکوں، عدالتوں اور دیگر اداروں پر حملے کرائے لیکن پھر بھی نمائندہ اداروں کی عدم موجودگی جس سے ایسی کاروائیوں کی بنیاد پڑی، کی حقیقت کو بھی نظر انداز نہیں کیا جاسکتا۔ اعلانیہ یا پوشیدہ طور پر "تون یونٹ کے نظریہ پر عمل نے معقول خود مختاری کی گنجائش نہ چھوڑی، سندھ کے تعلیم یافتہ دانشور طبقے نے یہ محسوس کرنا شروع کیا کہ دیگر نسلی گروپوں کے زیر اثر ایک طاقتور اور محکمانہ مرکز سندھ کے علیحدہ ثقافتی تشخص کو ختم کرنے کے درپے ہے۔ ون یونٹ کے رد عمل میں سندھ میں قسم قسم کی ثقافتی تنظیموں میں روز افزوں اضافہ ہونا شروع ہوا۔ جو سندھی ثقافت کے تحفظ کی امید بن گئیں۔ ان تنظیموں نے ایک حد تک سندھی قومیت کے مکتبہ
فکر میں نئی نسلوں کے لیے سماجی تنظیموں کا کردار ادا کرنا شروع کر دیا۔
جب سے یہ ملک معرض وجود میں آیا ہے فوج اور نوکر شاہی میں نو آبادیاتی دور کی تشکیل کردہ بھرتی کی حکمت عملی کے تسلسل نے ان دو اداروں بالخصوص مسلح افواج میں سندھیوں بلوچوں کو بھی) کو نمائندگی دینے سے بہت زیادہ محروم رکھا گیا۔ ان دو اداروں میں ملک کے بعض حصوں کے باشندوں کے نزدیک معاشرہ کو کلی طور پر نمائندگی نہیں ملتی تھی۔ سندھ کی آبادی میں ناراضگی اور اشتعال انگیز جذبات نے فروغ پایا ان دو اداروں نے ان میں مزید شدت پیدا کی) جس کے نتیجے میں یہ نظریہ پیدا ہوا کہ یہ دو ادارے قومی یکجہتی کو برقرار رکھنے میں مکمل طور پر ناکام ہو گئے ہیں۔ آنے والی حکومتوں کی ان اداروں میں بھرتی کو مختلف النوع بنانے میں ناکامی نے بھی سندھ کے لوگوں کی شکایات کے اسباب پیدا کرنے میں نمایاں کردار ادا کیا۔
نظافتی عوامل
جن ثقافتی عوامل نے سندھ کی آبادی میں شکایات کو جنم دیا وہ دو طرح کے ہیں، سماجی اور سر کاری - ۱۹۴۷ء میں آزادی کے موقع پر بڑی تعداد میں سندھ شہر ی اور دیھی دونوں علاقوں سے ہندوؤں کا اخراج اور مہاجروں کی آمد کے ساتھ ہی مختلف گروپوں کے مابین ثقافتی تضادات کے مسائل پیدا ہو گئے جس کے ساتھ حکومت اور بااثر سماجی عناصر نے غلط برتاؤ کیا۔ ابتدائی ایام میں مہاجروں نے سندھ کے مختلف حصوں میں قیام پذیر ہونا شروع کر دیا اور اس سے مقامی اور مہاجر آبادی کے مابین اخوت اور بھائی چارے کے جذبات نے جنم لیا۔ تا ہم حکومت نے مہاجروں کو

ایک علیحدہ جگہ ابتدائی طور پر سندھ کے شہری علاقوں میں بسانے کی حکمت عملی اختیار کرلی۔ اس تحمت عملی کے نتیجے میں مہاجروں نے ایک حد تک اپنی علیحدہ ثقافتی بنیادیں تعمیر کرنا شروع کر دیں اور مقامی باشندوں کے ساتھ ان کا ثقافتی تضاد نمایاں حد تک کم ہو گیا۔ مقامی سندھیوں نے یہ بھی شکایت کی کہ ابتدائی سالوں میں مہاجروں کے ساتھ حکومت کے ترجیعی برتاؤ کی بدولت ان میں سے بعض لوگوں نے سندھی ثقافت کی تذلیل کرنا شروع کر دی۔ ایک حد تک تو یہ تاثر موجود تھا اور اس پر مفاد پرست عناصر نے جلتی پر تیل کا کام کیا کہ مہاجر اپنے آپ کو مقامی آبادی کے مقابلے میں ثقافتی طور پر بر تر خیال کرتے ہیں اس سے مہاجروں اور سندھیوں کے مابین کشیدگی نے جنم لیا۔ حکومت کی طرف سے ملک میں سماجی اور سیاسی محاذ پر اس صورتحال کا صحیح اندازہ لگانے اور درست کرنے کے لیے کوئی سنجیدہ کاوش نہیں کی گئی۔ مسخ شدہ صورتحال کے پہلو موجود تھے اور مفاد پرست عناصر نے اس ضمن میں مبالغہ آرائی سے کام لیتے ہوئے اس سے ناجائز فائدہ اٹھایا۔ اگر بروقت کارروائی کی جاتی تو اس کا تدارک ہو سکتا تھا۔
مزید بر آن غیر سندھی نوکر شاہی بالخصوص سول سروس کا رویہ نو آبادیاتی روایات کا آئینہ دار تھا۔ یہ مقامی آبادی کے ساتھ حقارت اور نفرت کا باعث گردانا جاتا تھا۔ ان کی سندھی زبان اور ثقافت کو سمجھنے کی نا اہلی کی بدولت ان کا رویہ بالخصوص پہلے مارشل لاء کے دوران ایسے محسوس ہوتا تعامیے "آقا" کا " فلموں کے ساتھ ہوتا ہے انجام کار ساٹھ کی ابتدائی دھائیوں میں طلباء تحریکوں نے بڑا زور پکڑا۔ ریاست کی سطح پر سندھی زبان کا معاملہ انتہائی نازک معالمہ تھا۔ برطانوی راج سے قبل سندھی سرکاری زبان تھی اور یہ سکولوں اور کالجوں میں ذریعہ تعلیم تھی۔ عظیم ادبی ورثہ کے حوالے سے سندھی بڑھی بلیغ زبان تھی۔ ایوب حکومت نے شریف کمیشن رپورٹ کے زیر اثر سندھی زبان کی سرکاری حیثیت ختم کر دی اور اس کو ذریعہ تعلیم بھی نہ رہنے دیا۔ اس سے سندھی وطن پرستوں کے جذبات مجروح ہوئے اور صوبے میں اس کا بد ترین رد عمل سامنے آیا۔ اس سے مستقبل میں سندھی زبان اور ادب کے فروغ، بچوں کی تعلیم اور روزگار حاصل کرنے کیلئے ان کی مقابلے کی حیثیت اور دیگر سماجی و اقتصادی عوامل پر برے اثرات مرتب ہوئے۔ سندھ دو زبانوں والا صوبہ ہے اور قومی زبان اور صوبائی زبان کی متوازن ترقی اس کا حل تھا۔
AL

اقتصادی عوامل
سندھیوں میں شکایت کی ایک اہم وجہ اس زرعی اراضی کی تقسیم ہے جو دریائے سندھ پر نئے بیراجوں کی تعمیر کے نتیجے میں دستیاب ہوئی تھی۔ پاکستان میں پہلی پارلیمانی حکومت کے واضح وعدوں کے برعکس ون یونٹ کی حکومت اور ماشل لاء کی حکومت (۶۹-۱۹۵۸ء) نے سینئر فوجی افسران اور سول بیورو کریٹس کو جن میں اکثر پنجابی، مہاجر اور پختوں تھے، انتہائی زرخیز زمین کے بعض حصے انتہائی قلیل زخوں پر دے دیئے جس سے مقامی کاشتکاروں میں حق تلفی کا احساس پیدا ہوا۔ زمین کی تقسیم کو غیر منصفانہ تصور کرنے والے مقامی لوگوں کے مابین اس کا شدید رد عمل پیدا ہوا۔ اخبارات اور جرائد نے حکومت کے اس فیصلے کے خلاف آواز اٹھائی۔ چیف سیکرٹری سندھ نے بھی کمیٹی کو بتایا کہ پاکستان بننے سے تھوڑا عرصہ قبل سندھ اسمبلی نے ایک بل منظور کیا تھا جس کے مطابق تمام زرعی زمینیں جو ر قم قرض دینے والے ہندوؤں کے پاس بطور رہن قبضے میں تھیں وہ مسلمان ملکوں کو واپس کی جانی تھیں تاہم آزادی کے بعد گور ز نے اس بل کو نامنظور کر دیا جس کی وجہ سے ان زمینوں کو مسترد کہ املاک قرار دیا گیا اور یہ مہاجرین کو الاٹ کر دی گئیں اور سندھ کے مسلمان مالکوں کو محروم کر دیا گیا۔ پنجاب کے معاملے میں بھی ایسا بل منظور ہوا اور پنجاب کے گورنر نے منظور کیا اور زمینیں مسلمان مالکوں کو واپس دے دی گئیں۔ ہمیں یہ بتایا گیا ہے کہ ان پالیسیوں کی وجہ سے تقریباً ہم ملین ایکڑ زمین متاثر ہوئی تھی۔ اس کی وجہ سے سندھیوں میں بے
شمیر متوازن اقتصادی پالیسیاں سندھ میں شدید نسلی اختلافات پیدا کرنے کے لیے ایک اور اہم عنصر رہی ہیں۔ اقتصادی ترقی کی ترجمات میں دی علاقوں کو نظر انداز کر دیا گیا تھا۔ شہری ترقی علاقوں کو نسبتاً زیادہ توجہ دی گئی۔ سندھ کے اور دیگر صوبوں کے دیہی علاقوں میں اقتصادی مواقع کی کمی ہے۔ ایسے علاقوں سے سندھ کے شہری علاقوں کی جانب آبادی کی نقل مکافی تیز ہو گئی جس کی وجہ سے دیگر نسلی گروپوں اور مقامی آبادی کے مابین مسابقت میں اضافہ ہوا۔ لہذا علاقائی اور نسلی عوامل کا خیال رکھے بغیر بے ڈھنگی ترقیاتی پالیسیاں مقامی اور غیر مقامی لوگوں میں تلخیوں کا سبب بنیں۔ صنعتوں نے نئے مواقع پیدا کئے۔ مگر بھرتی کی پالیسیوں نے مقامی مزدوروں کو مکمل طور پر روزگار نہیں دیا جو مقامی نوجوانوں کی بے روزگاری پر منتج ہوا۔ جب اس بے ڈھنگی ترقیاتی حکمت عملی کے نتائج ملک کے تمام خطوں میں رونما ہوئے تو سندھ کے صوبے میں اس پر رد عمل
شدید رہا۔

سرکاری ملازمتوں میں حصہ یہ ظاہر ہے کہ سندھ کے دیہی علاقوں میں رہائش پذیر لوگوں کو تعلیم کی دستیاب سہولیات میں فرق پایا جاتا ہے۔ نجی شعبے (صنعت و تجارت) میں دیہی آبادی کے لیے روزگار کے مواقع نهایت قلیل ہیں۔ ان کے لیے صرف سرکاری یعنی دونوں صوبائی اور وفاقی حکومت کے ماتحت دفاتر میں ملازمت کے مواقع ہیں۔ اس معاملے کا سارے ملک سے تعلق ہے جہاں تک وفاقی حکومت کی طازمتوں میں سندھ کے حصے کا تعلق ہے۔ تو اس کے بارے میں حسب ذیل گوشواروں میں بعض تفصیلات دی گئی ہیں۔

